
МУАЛЛИФЛАР ДАН
Узбекиситон Республикаси тараққиётида халқи — мизнинг бой маънавий салоҳияги ва умуминсоний қадриятларига ҳамда ҳозирги замон маданияти, иқти — содиёти, илм —фани ва технологиясининг сўнгги ютуқ — ларига асосланган мукаммал таьлим тизимини барпо этиш долзарб аҳамият касб этади. Шу муносабат билан Ўзбекистон Республикаси Олий Мажлисининг 1997 йил 29 августдаги IX сессиясида «Таълим тўғрисида»ги қонун ва Кадрлар тайёрлаш миллий дастури қабул қилинди. Юртбошимиз Ислом Каримов ташаббуси билан дунёга келган таьлимнинг «ўзбек модели» тараққий этган мамлакагларнинг мутахасислари томонидан эътироф этилмоқда.
Жисмоний тарбия ва спорт билан оммавий равишда шуғулланиш ўқувчиёшларнинг кундалик эҳтиёжига айланмоғи зарур, шу билан бирға у ўқувчи ёшларни ҳар томонлама ривожллнтиришда, соғлом турмуш тарзини шакллантиришда, уларни баркамол инсон бўлиб етишишга, қонунбузарлик ва бошқа салбий иллатлардан холос этишда асосий омил бўлиб хизмат қилади.^
Мазкур дарслик ЎзДЖТИ ва жисмоний тарбия факулгетларида таълим олаётган талабалар учун мўлжалланган бўлиб, шу фан мугахассисларини тайёрлаш дастурига мувофиқ тайёрланган.
Дарсликни ёзишда Ўзбекисгон Давлат жисмоний тарбия института футбол ва қўл тўпи кафедрасининг иш тажрибалари, Ўзбекистон ва бошқа мамлакатлар гандбол бўйича мутахассисларининг қўлланмалари асос қилиб олинди.
Дарслик юзасидан барча фикр — мулоҳаза ва таклифларни қуйидаги манзилга юборишингизни илтимос қиламиз.
Тошкент шаҳри, Оққўрғон кўчаси, 2 —уй. Ўзбекистон Давлат жисмоний тарбия института, футбол ва қўл тўпи кафедраси.
ҚЎЛ ТЎПИ ЎЙИНИНИНГ МОҲИЯТИ ВА ТАВСИФНОМАСИ
Қўл тўпи кенг тарқалган спорт турларидан бири бўлиб, у ўқувчи ёшларни жисмоний ривожлантириш, уларнинг саломатлигини мустаҳкамлашнинг энг оммабоп, бинобарин, энг қулай воситаларидан биридир. Бу катталар учун ҳам, ўсмир —ёшлар учун ҳам бирдек маъқул бўлган чинакам халқчил ўйин ҳисобланади. Мусобақада ўн икки ўйинчидан ташкил топган икки жамоа қатнашади. Ўйин майдони 40x20 м катталикдаги тўртбурчакдан иборат. Ўйинда қатнашувчи жамоа ўйинчиларининг мақсади — тўпни эгаллаб олиб, дастлабки хммоя қилиниб турган дарвозага киритиш. Тўп билан барча ҳаракатлар фақат қўлда бажарилади. Тўп учуй курашда, қаршилик кўрсатишда ( қўполлик ва спортчига хос бўлмаган ҳаракатсиз қоидага риоя қилиниб бажарилиши лозим. Ўйин иштирокчиларнинг ёши ва жинсига боғлиқ бўлиб, 30 дақиқадан 60 дақиқагача давом этади. Ўйин вақтида ҳар бир ўйинчи ўзининг шахсий фазилатлсрини кўрсатиш имкониятларига эга. Аммо, шу билан бирга, ўйин ҳар бир гандболчидан ўз шахсий ингилишларини умумий мақсадга бўйсиндиришини талаб қилади.
Қўл тўпи ўйинининг асосини югуриш, сакраш, тўини узатиш, улоқтириш каби шуғулланувчиларнинг ҳар жиҳатдан уйғун ривожланишига ёрдам берадиган табиий ҳаракатлар ташкил этади. Юкламалар организмдаги барча функционал тизимларнинг ривож\анишига ижобий таьсир этади. Машғулотлар таьсирида, шунингдек, мусобақаларда шуғулланувчиларнинг , руҳий фаолияти таком иллашади, тезлик реакцияси, чамалаш, ижодий фикр юритиш, тезлик ва ташаббускорлик каби сифатлари ривожланади. Қўл тўпи ўйини умумий жисмоний тайёргарлик учун яхши восита бўлиб хизмат қила олади. Йўналишни ўзгартириб хилма-хил югуриш, сакрашнинг турли хи.\лари, максимал тезликда ҳаракат қилиш йўллари билан жисмоний сифатларни, айни пайтда иродавий ҳислатларни, тактик тафаккурини камол топиши туфайли қўл ту пи ҳар қандай ихтисосдаги талаба учун зарур бўлган спорт ўйинлари қаторидан жой олгап.
Қўл тўпи ўйини бутун мактаб, лицей, коллеж ва олий ўқув юртларида кенг қўлланилмоқда. Қўл тўпи мусоба — қалари меҳнаткашларни мунтазам тарзда жисмоний тарбия машғулотларига жалб қилишнинг муҳим воси — таси, спорт маҳоратини оширишнинг ҳамда «Алпомиш ва Барчиной» меъёрий талабларини бажаришнинг асосий омиллардан ҳисобланади.
I БОБ

ҚЎЛ ТЎПИ ЎЙИНИНИНГ ПАЙДО БЎЛИШИ ВА РИВОЖЛАНИШИ
1898 йил — қўл тўпига асос солинган йил ҳисоб — ланади. Даниянинг Ордрупе шаҳридаги гимназиялардан бирининг ўқитувчиси X. Нильсон футболдан фа р к, қиладиган, қизлар учун ҳам мос келадиган, ёғинли ҳавода залда ўйнаса бўладиган янги спорт ўйинини яратишга қарор қилади. У дарвозабонларни қолдириб, жамоа сонини қисқартириб, тўпни узатиш ва отиш фақат қўл билан бажарилишшш таклиф қилади. Шу гариқа оламда «Хандбол» юзага келади ва кейинчалик тезда бутун жаҳонга тарқаб кетади.
1904 йили биринчи бўлиб Дания қўл тўпи федерацияси та1икил топди. 1906 йили Копенгаген шаҳрида қўл тўпи ўйипининг дастлабки қоидалари нашр этилди. Ушбу қоидаларнин г муаллифи ҳам X. Нильсон ҳисобланади.
—
Собиқ Иттифоқда қўл тўпи бўйича биринчи йирик мусобақа 1928 йили I Бутунигтифоқ спартакиадаси доирасида ўтказилган. 1955 йилда Бутуниттифоқ қўл тупи федерацияси ташкил топган. 1962 йилдан бошлаб эркакдар ва аёллар ўргасида мунтазам Иттифоқ чемпионатлари ўтказилиб турган.
Ҳозирги кунда Халқаро гандбол федерациясига дунёнинг 123 давлати аъзо бўлиб, жами 7 миллиондан ортиқ киши гандбол билан шуғулланади. Шу жумладан, 1,4 миллион шуғулланувчи собиқ Иттифоқ мамлакатлари гандболч ила ри ди р.
ЖАҲОН ЧЕМПИОНАТИ НАТИЖАЛАРИ (Эркаклар)
	
	1—ўрин
	2—ўрин
	3—ўрин

	1970
	Руминия
	ГДР
	Югославия

	1974
	Руминия
	ГДР
	ЧССР

	1978
	ГФР
	СССР
	ГДР

	1982
	СССР
	Югославия
	Полша

	1986
	Югославия
	Венгрия
	ГДР

	1990
	Швеция
	СССР
	Руминия

	1993
	Россия
	Франция
	Швеция

	1996
	Франция
	Югославия
	Швеция

	1997
	Россия
	Франция
	Швеция

	1999
	Швеция
	Россия
	Югославия

	2001
	Франция
	Швеция
	Югославия

	2003
	Хорватия
	Франция
	Испания


ЖАҲОН ЧЕМП ИОНАТИ НАТИЖАЛАРИ (Аёллар)
	
	1—ўрин
	2—ўрин
	3—ўрин

	1971
	ГДР
	Югославия
	СССР

	1973
	Югославия
	Руминия
	СССР

	1975
	ГДР
	СССР
	Венгрия

	1978
	ГДР
	СССР
	Венгрия

	1982
	СССР
	Венгрия
	Югославия

	1986
	СССР
	ЧССР
	Норвегия

	1990
	СССР
	Югославия
	ГДР

	1993
	Германия
	Дания
	Норвегия

	1996
	Ж. Корея
	Дания
	Венгрия

	1997
	Дания
	Норвегия
	Германия

	1999
	Норвегия
	Франция
	Австрия


	2001
	Россия
	Дания
	Венгрия

	2003
	Франция
	Венгрия
	Корея


РЕСПУБЛИКАМИЗДА ГАНДБОЛНИНГ РИВОЖЛАНИШИ
 1938 йилда Республикамизда гандбол бўйича биринчи чемпионат ўтказилди. 1960 йилгача Ўзбекистонда Тошкент Олий Ҳарбий билим юртида таьлим олувчи курсантлар орасида 11x11 к,ўл тўпи мусобақалари ўтказилган. 1960 йили Харьков Шс.ҳрида ё]нлар орасида қўл тўпи бўйича Бутунитгифоқ мусобақалари ўтказилди ва шундан сўнг спортнинг бу тури мамлакатда тез ривожлана бошлади. 1960 йилда Ўзбекистон Давлат жисмоний тарбия инстичугида илк бор қўл тўпи мутахассислиги бўлими очилди. 1960 иилдан бошлаб Тошкент шаҳар биринчи — ликларида 16 — 20 жамоа қатнаша бошлади ва Узбекистан гандболчиларининг собиқ Иттифоқ мусобақаларида қатнаша бошлаган йили деб қайд этилди. 1962 йили Тбилиси ва Свердлов шаҳарларида ўтказилган иккинчи собиқ Иттцфоқ чемпионатида эркаклар орасида Узбе​кистан герма жамоаси муваффақиятли иштирок этиб, олий лигага йўл\анма олди.
Узбекистан герма жамоасини ташкил этган Ф.Абду— разменов, М.Жуков, Б.Пикин, В.Огиренко, М.Сиротенко, М.Маг —дуллин, А.Олейников, Н.Раҳматов, А.Пантасенко ва АСодиқов ЎзДЖТИ ва Тошкент Ирригация института жамоалари вакиллари эди. Собиқ Иттифоқ чемпионат — ларида жамоага В.Севастьянов ва ВАемешковлар мураб — бийлик қилган.
Узбекистан гандболчилари 1972—1973 йилларда юқори натижаларга эришдилар. Улар собиқ Иттифоқда олий лига жамоалари орасида ўтказилган чемпионатда олтинчи ўринни эгалладилар. ЎзДЖТИ жамоаси Бутун - иптифоқ талабалар ўртасидаги мусобақаларда уч карра ғолибликни қўлга киритди.
Узбекистан қизлар терма жамоаси 1975 ва 1983 йилларда собиқ Иттифоқ халқлари Спартакиадасида фахрли олтинчи ўрипни эгаллади. 20 дан оргиқ к,из — ларимиз спорт устаси талабларини бажардилар. Шулар жумласидан узбек қизи Марғуба Артиқбоева Узбекис — тонда биринчи бўлиб щу унвонга эга бўлди.
Тошкентда дастлабки ёшлар ва ўсмирлар спорт мактаблари 60 — йилларда очилди ва собиқ Иттифоқ макгаб ўқувчилари Спартакиадаларида мунтазам иштирок этиб, 1975 йили қизлар 3— ўринга, ўсмирлар эса 1979 йили олтинчи ўринга сазовор бўлишди. Кейинчалик ушбу спорт мактабларида шуғулланган жаҳон ва Олимпия чемпион — лари Виктор Махорин, Михаил Васильев, ёшлар ўртасида жаҳон чемпионлари С.Землянова ва О.Зубарева, собиқ Иттифоқ терма жамоаси таркибига қабул қилинган С.Орлов, В.Антонов, С.Калмиков, Г.Травкин, И.Ахмадиев, Б.Прохоровлар «Ҳалқаро спорт устаси» унвонига сазовор бўлганлар.
Узбек гандболчиларини тайёрлашдаги фаол меҳ — наглари учун Ф.Абдураҳмонов, В.Каплинский, В.Огиренко, Е.Головченко, В.Конаплев, В.Изааклар «Ўзбекистонда хизмат кўрсатган мураббий» унвони билан тақдирлан — дилар.
Мустақил Ўзбекистонда 1992 йили қўл тўпи федерацияси ташкил этилиб, 1993 йили Ҳалқаро ва Осиё федерацияларига қабул қилинди.
1992 йилдан Ўзбекистонда эркаклар ва аёллар ўртасида чемпионатлар ўтказилиб келинмоқда.
Ўзбекистон чемпионата ғолиблари
	Йил
	Эркаклар
	Аёллар

	
	Жамоа
	Бош
мураббий
	Жамоа
	Бош
мураббий

	1992
	ЎзДЖТИ
	Абдураҳмонов Ф.А.
	УзДЖТИ
	Павлов Ш.К.

	1993
	УзДЖТИ
	Абдураҳмонов Ф.А.
	УПТК
	Изаак В.И.

	1994
	«Қурувчи»
	Туркин А.П.
	УГГГК
	Изаак В.И.

	1995
	«Қурувчи»
	Давидов С.В.
	Д'клуб — СКИО)
	Бороткин С.

	1996
	«Қурувчи»
	Давидов С.В.
	Д'клуб — СКИО
	Павлов Ш.К.

	1997
	«Қурувчи»
	Давидов С.В.
	«Сергели»
	Конаплев В.

	1998
	мҳск
	Давидов С.В.
	«Сергели»
	Конаплев В.

	1999
	мҳск
	Давидов С.В.
	«Алгоритм»
	Конаилев В.

	2000
	мҳск
	Давидов С.В.
	«Ал1'оритм»
	Конаплев В.

	2001
	«Танкчи»
	Кондрашин Г.
	«Алгоритм»
	Конаплев В.

	2002
	«Танкчи»
	Кондрашин Г.
	«Алгоритм»
	Конаилев В.

	2003
	«Танкчи»,
	Бороткин С.
	«Алгоритм»
	Конаплев В.

	2004
	«Танкчи»
	Бороткин С.
	«Алгоритм»
	Конаплев В.


1994—1996 йилларда Марказий Осиё давлатлари клублари ўртасида ўтказилган чемпионатда «Д —клуб» (ЎзДЖТИ) гандболчи қизлари ғалабага эришдилар. Ш.К.Павлов ва Ф.А.Абдура^моновлар раҳбарлигида Ў зДЖТИ талаба қизлари асосида таркиб топган Республика терма жамоаси 1997 йили Иорданияда ўтказилган Осиё чемпионатида қатнашиб, Ўзбекистон жамоалари орасида ' спорт ўйинлари бўйича биринчи марта жаҳон чем — иионатида қатнашиш ҳуқуқига эга бўлди. 1997 йилнинг декабр ойида Германияда ўтказилган жахон чемпионатида Хитой, Бразилия ва Уругвай жамоаларини ортда қолдириб, Ўзбекистон гандболини дунёга танитди.
1997 йили Олмонияда аёллар ўртасида ўтказилган жаҳон чемпионатида иштирок этган Ўзбекистон Республикаси терма жамоаси аъзолари таркиби
	№
	Уйинчилар
	Туғилган
йили
	Қайси жамоадан

	1
	Скулкова Ирина
	1967
	УзДЖТИ, Тошкент

	12
	Неклюдова Елена
	1975
	УзДЖТИ, Тошкент

	2
	Суслина Олга
	1977
	УзДЖТИ, Тошкент

	
	Атилина Олга
	1981
	УзДЖТИ, Тошкент

	4
	Зикова Анна
	1978
	УзДЖТИ, Тошкент

	
	Келасьева Мадежда
	1978
	^ЎзДЖТИ, Тошкент

	6
	Фирсова Татьяна
	1974
	Сергели, Тошкент

	7
	Хадарина Юлия
	1981
	Надежда, Олмалиқ

	8
	Абза^чова Азиза
	1969
	Сергели, Тошкент

	9
	Воронова Ирина
	1978
	Сергели, Тошкент

	10
	Василенко Елена
	1977
	АГУ, Майкоп, РФ

	11
	.Червякова Инна
	1975
	Сергели, Тошкент

	 13
	Семянникова Оксана
	1978
	УзДЖТИ, Тошкент

	 14
	Жоржаладзе Виктория
	1978
	УзДЖТИ, Тошкент

	 15
	Аджидерская Олга
	1972
	УзДЖТИ, Тошкент


Бош мураббий — Валерий Тюгай. Мураббийлар:
Шоислом Павлов, Фердеус Абдураҳмонов. Делегация раҳбари — Жасур Акромов.
Ўқувчи ёшларни жисмоний тарбия ва спорт маш — кулотларига оммавий жалб қилншни таъминлаш мақсадида Ўзбекистон Республикаси Президента И.А.Каримов та — шаббуси билан 1999 йил 21 майда қабул қилинган Вазир — лар Маҳкамасининг «Ўзбекистонда жисмоний тарбия ва спортни янада ривожлантириш чора —тадбирлари тўғри — сида»ги 271—сонли қарорига биноан мамлакатда кадрлар тайёрлаш миллим моделига асосланган ва унинг талаб — ларига уйғунлашган узлуксиз таълимнинг оммавий спорт тизими яратилиб, амалга оширила бошланди.
Биринчи бўғин. «Ёшлик» спорт жамияти доирасида умумий ўрта таълим мактабларининг 1 — 9 — синфлари ўқувчилари қамраб олинади. Ўқувчилар учун ҳар ўқув йилида «Умид ниҳоллари» ўйинлари ўтказилади — даст — лабки босқич кузги таътилда мактабларда, туманларда, иккинчи босқич қишки таътилда вилоят миқёсида, учинчи босқич баҳорги таътилда мамлакат миқёсида бўлиб ўгади.
«Умид ниҳоллари» ўйинлари ёшларнинг бўш вақтини фойдали ва мазмунли ўтказиш, курашда чини^гириш, жамоа бўлиб ҳаракат қилишга ўргатиш, уларда жисмоний тарбияга бўлган эҳтиёжни пайдо қилиш ва кучайтириш, ғалабага интилиш фазилатларини тарбиялаш, мақсадида ташкил этилади. Шу билан бирга, ўқувчиларнинг шахсий — ижтимоий ривожланиши, иқтидорли ёшларни спорт заҳираларига киритиш ҳам назарда тутилади.
Иккинчи бўғин. «Баркамол авлод» спорт жамияги доирасига касб —ҳунар коллежлари ва академик лицейлар ўқувчилари қамраб олинади. Коллеж ва лицейлар ўқув — чилари ўртасида йилига бир марта «Баркамол авлод» спорт мусобақалари ўтказилади. Мазкур мусобақаларнинг даст — лабки босқичи октябр — январ, вилоят босқичлари январ — а прел, мамлакат якуний босқичи апрел —май ойларида ўтказилади. Бу мусобақалар ўқувчиларни жисмоний ва ватанпарварлик руҳида тарбиялаш, ҳарбий хизматга тайёрлаш борасидаги кенг қамровли ишларни янги босқичга кўтаришга, спорт забираларини янги иқтидорли ёшлар билан мунтазам тўлдириб боришга ёрдам беради.
Учинчи бўғин. «Талаба» спорт уюшмаси доирасида оли й ўқув юртлари талабалари орасида «Универсиада» спорт мусобақалари ўтказилади. Мусобақалар мамлакат миқёсида олий ўқув юртлари талабалари ўртасида ҳар икки йилда бир марта ўтказилиб, мамлакат терма жамо^арини доимий равишда юрт шарафини нуфузли халқаро мусобақаларда ҳимоя қила оладиган сиортчилар билан тўлдириб бориш имконини беради.
Янги тизим мамлакатимизнинг барча ўқувчи ёшларини тўла қамраб олади. Спорт илк бор мактабда ўқувчининг кундалик эҳтиёжига айланса, академик лицей ва касб — ҳунар коллежида унинг доимий ҳамроҳи бўлиб қолади. Университет ёки институтда эса бу ҳамроҳ уни нуфузли халқаро мусобақаларга олиб чиқади. Мусоба — қаларда кашф этилган ғолиблар Ўзбекистон терма жамоаларига жало этилади. Яна бир муҳим томони — мазкур тизимларда спортнинг маълум тури бўйича фаолият кўрсатгая йигит —қизлар бу борадаги ишларини бўлажак оилаларида, меҳнат жамоаларида ҳам давом эттирадилар. Шу жумладан, гандбол бўйича 16 та эркаклар ва 14 та аёллар жамоаси биринчи марта Бухорода ўтказилган «Универсиада - 2002» дастурига киритилди.
Бу уч бўғинли тизим йўлга қўйилгандан бошлаб яна қўл тупи спортига, унинг яшашига, ривожига эътибор берила бошланди.
	Эркаклар жамоалари
	Аёллар жамоалари

	1—ўрин
	Тошкент — 1
	1—ўрин
	Тошкент — 1

	2—урин
	Бухоро
	2—ўрин
	Бухоро

	3—ўрин
	Наманган
	3—ўрин
	Тошкент —2

	4—ўрин
	Тошкент — 2
	4—ўрин
	Наманган

	5—ўрин
	Фарғона
	5—ўрин
	Андижон

	6—ўрин
	Қорақа\поғистон
	6—ўрин
	Фарғона

	7—ўрин
	Ан дижон
	7—ўрин
	Самарканд

	8—ўрин
	Тошкент —3
	8—ўрин
	Қорақалпоғистон

	9—ўрин
	Жиззах
	9—ўрин
	Хоразм

	10—ўрин
	Хоразм
	10—ўрин
	Қашқадарё

	11—ўрчн
	Сирдарё
	11—ўрин
	Навоий

	12—ўрш 1
	Тошкент вилояти
	12—ўрин
	Тошкент —3

	13—ўрин
	Самарканд
	13—ўрин
	Сурхондарё

	14—ўрин
	Қашқадарё
	14—ўрин
	Тошкент вилояти

	15—ўрин
	Сурхондарё
	
	

	16—ўрин
	Навоий
	
	


2003 йилда «Талаба» спорт жамиятининг тузил — ганлиги айни муддао бўлди, чунки эндиликда барча спорт турлари қаторида қўл тўпи бўйича ҳам олий ўқув юрглари ўртасида мусобақалар ўтказилиб, бу спортчиларимизнинг тажриба орттиришига хизмаг қилмоқда.
Ўзбекистон гандболида ҳал этилмаган муаммолар ҳали анчагина. Бугунги кунда аввало қўл тўпи жамоаларидаги ўқув машғулотлари жараёни ва тарбиявий ишлар сифатини кескин яхшилаш керак бўлади. Спорт илмий вакиллари — педагогика фанлари доктори Э.Сейт — халилов, педагогика фанлари номзодлари В.Изаак, М.Жуков, Ж.Акрамов, Л.Хасанова, И.Шелягина, С.Азизов, доцентлар Ф.Абдурахманов, В.Лемешков, Ш.Павловлар ўз тажрибалари асосида гандболга дойр кандай янгилик ва ил сор усулларни ва таклиф ёки тавсия этадиган бўлсалар, ҳаммаси билан қуролланиш лозим. Шуларга амал қилгандагина энг яхши жамоаларимиз жаҳон гандболида етакчи мавқега эга бўлишлари мумкин.
Ўз-ўзини текшириш учун саволлар ка топшириқлар
1. Қўл тўпи ўйинининг тавсифи.

2. Қўл тўпи ўйинининг пайдо бўлиши ва ривож — ланиши.

3. Қўл тўпи ўйини бўйича қачондан бошлаб жаҳон чемпионатлари ўтказилмоқда?

4. Қўл тўпи қачон олимпия ўйинлари дастурига қўшилган?

5. Собиқ, Иттифоқда қўл тўпи бўйича биринчи марта қачои мусобақалар ўтказилган?

6. Гандбол бўйича жаҳондаги етакчи давлатларни санаб беринг.

7. Ўзбекистонда гандболнинг ривожланиши.

8. Гандбол бўйича Ўзбекистоннинг Олимпия чемпи — онларини санаб беринг.

9. Ўзбекистонда гандбол бўйича хизмаг кўрсатган мураббийлардан кимларни биласиз?

10. Ўзбекистонлик гандболчилар биринчи марта жаҳон чемпионатида қачом иштирок этганлар?

11. «Умид ниҳоллари», «Баркамол авлод», «Универ​сиада» мусобақаларида гандболнинг ўрни.

II БОБ
ЎЙИН ТЕХНИКАСИ
Қўл тўпи ўйинида тўп билан ва тўнсиз усуллар бажарилади. Қўйилган мақсадга эришмоқ учун ўйинда қўлланиладшан хилма-хил махсус усуллар йиғиндиси қўл тўпи техникасини ташкил этади.
Техник усуллар - бу қўл тўпи ўйинини вужудга келгириш воситаси демакдир. Юксак спорт натижаларига эришиш куп жиҳагдан гандболчиларнинг ана шу хилма- хил воситаларни қанчалик тўлиқ билишига, рақиб жамоа ўйинчилари қаршйлик кўрсатаётган, кўпинча эса чарчоқ орта бораётган шароитда ўйин жараёнидаги турли ҳолатларда уларии қанчалик моҳирлик билан, самарали қўллашига боғлиқ. Қўл тўии техникасини яхши билиш гандболчининг ҳар томонлама тайёргарлиги ва ҳар жиҳатдан камол топишининг ажрадмас қисмидир.
Ўйин тараққиёгининг юз йилдан ортиқ гарихи мобайнида гандбол техникасида муайян ўзгаришлар рўй берди. Бу тараққиётнинг асосий йўналишлари қуйида — гилардан иборат: аввал кенг тарқалган 11x11 ўйин ўрнига ҳозирги кунда шиддатли, доимий юқори тезликда ҳаракат қилувчи ўйинчилар вужудга келди.
Ўйин техникасида ҳужум ва ҳимоя бир —биридан фарқ қилади. Тўпни илиш, узатиш, олиб юриш ва дарвозага отиш ҳужум техникасига тегишлидир. Тўп йўлини тўсиш, уни тутиб олиш, уриб қайтариш ва дарвозабон ўйин техникаси ҳимоясида қўлланилади.
Майдонда ҳужумчи ва ҳимоячи сифатида ҳаракат қилиш ҳамда алдамчи ҳаракатлар усу ли ўйин техника — сининг асосини ташкил эгади. Дастлабки ҳолат — туриш, тайёргарлик ва ҳаракат қилишни белгилайди. Баланд ва паст ҳолатда туриш ҳар хил, қайси ҳолатда гуришпи вазият белгилайди. Замонавий гандболда кўпинча баланд ҳолатда туриш (оёқлар озгина букилиб), оралиги елка кенглигида, гавда сал олдинга эгилиб, қўллар букилган ҳолатда тугилади.
Қайси ўйинчи майдонда тез ва тежамли ҳаракаг қилса, ўша ўйинчи кўпроқ фойда келтиради. Шунинг учун ҳар бир ўйинчи тез старт олишни, югураётиб йўналишни ўзгартиришни, тўхташ ва сакрашни, орқа билан эркин олдинга юришни, ён томон билан юришларни билиши шарг.
Қўл тўпи ўйинининг таснифи техник усулларни умумий махсус белгиларга қараб гуруҳларга бўлшндан иборат. Ўйин фаолияти тавсифига қараб гандбол техникасида иккита йирик бўлим ажратилади:
1. Майдон ўйинчиси техникаси. v 2. Дарвозабон техникаси.
Ҳар қайси бўлим ҳаракатланиш техникаси ва тўпни бошқариш техникаси бўлимчаларига ажратилади. Кичик бўлимлар турли усулларда ижро этиладиган аниқ техник усуллардан — ҳаракатланиш техникаси услублари ва усулларидан иборат. Булардан майдон ўйинчилари ва дарвозабон фойдаланади. Усул ва турларда ҳаракатнинг асосий механизми умумий бўлиб, деталлари билантина фарқланади. Ҳар хил усулни ижро этиш шартлари гандбол техникасини янада турли —туман қилади.
Ўрганилаётган материални сурункалаштириш ус:ул ^гурларини тузукроқ тушунишга, уларни тўғри та^лил қилишга, таьлим ва олинган билимларни такомиллаш — тириш вазифаларини муваффақиятли ҳал қилишга ёрдам беради.
ҲУЖУМ ВА ҲИМОЯ ТЕХНИКАСИНИНГ ТАСНИФЛАНИШИ
Ҳужум ўйини техникаси.

Тўпни эгаллаган ҳужумчи бутун вужуди билан рақиблар дарвозасига тўп киритишга интилади. Рақиб — ларнинг қарама —қаршилигини фақат махсус усуллар ёрдамида енгиши мумкин.
Ўйин техникасининг бу қисмига тўпни илиш, ушлаш, гўпни ерга уриб олиб юриш ва эгаллаб олиш, чалғитиш (финт) ва тўсиқ (заслон) қўйиш усуллари киради.

Тупни илиш. Бу тўпни эгаллашга имкон берувчи усул. Тўпни бир ва икки қўллаб илиш мумкин. Тўпни икки қўллаб илишда қўлларнинг панжалари бир — бирига яқинлаштирилиб воронкасимои чуқурлик ҳосил қилинади, бармоқлар тўпга текканидан сўнг, учиб келган тўп тезлигини пасайтириш учун қўллар букилади.
Тўйнк бир қўлда илиш жуда мураккаб. Илиш ва кейинги қўлни силкитиш кўпинча бундай ҳолатда туташ ҳаракатни ташкил этади.
Тўп билан муваффақиятли ҳаракат қилиш учун уии тўғри ушлаш лозим. Агар ўйинчи уни икки қўллаб уи1ласа тўп яхши назораг қилинади. Лекин тўпни бир қўллаб юқоридан ёки очиқ. кафт билан ҳам ушлаш мумкин. Фақат бу ҳолда гўпни қаттиқ сиқиб ушламаслик лозим, чунки бу қўлнинг панжа бўғимлари қогишига олиб келади.
Тупни узатиш асосий техник усул ҳисобланади. Тўп узатиш кўп усуллар ёрдамида, айниқса, бошқаларга қараганда кўпроқ юқоридан ва қўл панжалари ёрдамида бажарилади. Узатиш техникасининг бажарилиши тўп отиш усулида ҳам фарқ қ.илади.
Қўлларни тирсак к, и с: ми да букган ҳолда юқоридан тўнни узатиш — қўл тўпида туп узатишнинг асосий усулидир.
Кейинги вақтларда яширин ҳолда — орқадан, бош ортидан, оёқлар орасидан тўп узатиш кўпроқ аҳамиятга эга бўлмоқда. Тўн узатиш панжаларнинг фаол ишлаши натижасида бажарилади. Қўл панжалари ёрдамида узатилган туп аниқлик ва тезликдан ютади.

Тупни ерга уриб олиб юриш. Бу усул бир жойда турганда, кўпроқ юрганда, кпурганда бажарилиб, қўл тўпи ўйинчисининг ҳаракат қилишда қўлланиладиган асосий усулларидан ҳисобланади. Тўпни ердан х,ар — хил: юқори — роқ ва пастроқ сапчитиб туриб юриш мумкин. Бу усулда қўл тўпи ўйинчиси майдондан сапчиб кетаётган тўнни пастга тушириб ва кенг ёйилган бармокдари билан кутиб олади. У қўлини букиб, тўпни бироз юқорига узатади, сўнг уни яна майдонга маьлум бурчак бўйича кескин итаради. Бунда оёқлар букилган, гавда бироз эгилган, бош тўғри тутилган бўлиши керак.
Тўпни ерга уриб олиб юриш тўғри чизиқ, ёйсимон чизиқ ва дойра бўйлаб ҳар хил йўналишларда бажарилиши мумкин. Йўналишни, тезликни, сапчиш баландлигини ўз — гартириб ҳамда тўпга қарамасдаи ерга уриб олиб юришлар ҳозирги замон қўл тўпи ўйинида капа аҳамиятга эга бўлмоқда.
Тўпни отиш. Отиш натижаси бир қатор шароитларга боғлиқ, шулар орасида муҳими рақибларга кутилмаган вазиятда отиш йўналишини ва усулини ўзгартиришдир. Тўпни кўзлаган жойга йўналтиришда, айниқса, тезлик муҳим рол ўйнайди — унинг кучи тезлигига боғлиқ.
Тўп отиш техникасини бажаришда унинг инерцияси ва вазнини ҳисобга олиш зарур, туп отаётган қўлнинг кенг амплитудадаги ҳаракати мушаклар қисқаришига ва гавдадаги барча мушакларнинг қисқаришига қулай шароит яратади. Лекин ўйинда бир неча қадамдан сўнг, кенг амплитудада қўлни силкитиб тўп отишни қўллаш анчагина мушкул. Шунинг учун ўйинчилар ва мураббийларнинг ижодий изланишдан мақсади тез отиш техникасини (ҳаракатни тезлаштириб, тўп илгандан сўнг дарров сакраб ва ҳоказо) яратишга қаратилган.
Дарвозага тўп отиш жойдан, юриб келиб, сакраб ва таянган ҳолатда бажарилади.
Энг кўп тарқалган усул — ҳаракатда юқоридан қўлни букиб тўп отишдир. Қўлларни силкитиш натижасида тўпни отиш ҳолати ўзгаради. Тўп отиш бошнинг орқа томонидан, елка устидан ёки ён томондан бўлиши мумкин. Б у вужудга келган ҳолат ва техникани бажариш хусу — сиятига қараб аниқланади.
Ҳаракатда қўлии юқорида букиб тўп отиш уч хил вазиятда бажарилади: чалиштирма қадамлардан (скрестный шаг) сўнг отиш, чалиштирма қадамларсиз отиш ва 'гўхтаб отиш.
Чалиштирма қадамлардан сўнг ўйинчи югуриб келиб сакраб тўп отиши ёки рухсат этилган уч қадам қоидасидан фойдаланиши мумкин. Агар ўйинчи тўпни ўнг қўли билан отмоқчи бўлса, биринчи қадамни чаи оёқ билан бошлайди, бу ҳолда иккинчи қадамини қўйишда шу оёқ кафтининг ички томони ни югура бошлаган тарафига қараб қўяди. Шу ҳолда тўп ушлаган қўл тўғриланиб, бошнинг орк,а томонига ўтказилади ва гавданинг ён томони дарвозага қаратилади. Туп билан бўлган қўлга қарама —қарши оёқга таянил— гандан сўнг тўп отиш ҳаракати бошланади; бу ҳолда гавданинг оғирлиги олдинга ўтказилиб, дарвоза томон бурилади ва тўп ушлаган қўл букилиб олдинга қараб тезланиш ҳаракатини бошлайди. Шуни ҳисобга олиш керакки, қўл ҳаракати давомида тирсак панжалардан олдинда бўлмоғи керак. Тўпни қўлдан чиқаришда вужудга келадиган кафт ва билак силкитилиши, кейинчалик гавданинг юқори қисмларига нисбатан пастки қисмларини тўхтатишга олиб келади.
Юқоридан қўлни буки б тўп отиш қўлни тез силташ ёрдамида бажарилади. Биринчи олдинга қўйилган оёққа қарама — қарши қўл тўп билан орқага сурилади ва кейинги қадамда гавданинг юқори қисми билан б ирга силтанадиган қўл охирги чегарасигача орқа тарафга бурилиши керак. Кейинги қадамни қўйишда гавда дарвоза томон бурилиб тезлик билан олдинга эгилади ва тўпни қўлдан чиқаради. Бу усулнинг фарқи шундаки, тўи отиш бир оёққа таянган ҳолда бажарилади.
Юқоридан қўлни букиб тўхтаб тўп отиш — бу энг тез отиш усулидир. Бу ерда дастлабки зарурият тўпни сакраб илиш ҳисобланади, бунда тўп отаётган ўйинчи қўлини силташни бошлаши мумкин. Бу ҳолда ўйинчи аввал ўнг оёгини, сўнг чап оёғини босади, товон эса ҳаракатнинг тўхташини таьмин этиш учун хизмат қилади.
Тўп отаётган ўйинчи қадам қўйишда гавданинг оғирлигини дарҳол олдинги оёққа ўғказади ва гавдани дарвоза томон буриб, қўл тирсагини буккан ҳолда тўпни кескин олдинга юборади.
Қўлни юқорида букиб, сакраб (юқорига) тўп отиш узок, масофадан (10—12 м) дарвозага ҳужум қилишда қўлланилади. Қўлни силташ ва тўпни қўлдан чиқариш ҳавода бажарилади. Депсиниш кейинчалик оёқда бажа — рилиши керак. Тўп отаётган ўйинчи тўп ушлаган қўлини орқа томонга юбориб, тўпсиз қўлини олдинга чиқаради, гавданинг юқори қисмини отаётган томонга буриб, деисинишдан бўш оёғини букиши лозим.

Тўпни дарвозага отиш ўйинчининг сакрагандан кейинги парвозининг энг юқори нуқтасида, кўкрак дарвоза томон бурилиб, оёқларнинг ораси кенг очилиб бажарилади (5 —расм).
Баьзан қўлнинг айланма ҳаракатини (олдинга — пастга — орқага) секинлантирган ва уларни икки томонга ёзган ҳолатида ҳимоячилар томонидан қўйилган тўсиқ ёнидан тўп отишга ижозат берилади.
Ўйинда йиқилиб отиш зарурияти тез —тез вужудга келади. Бу тўп отаётган ўйинчига ҳимоячилардан қутулиш, ё бўлмаса ўзи билан дарвоза орасидаги масофани яқинлаштириш имконини беради.
Тўпни таянган ҳолда йиқилиб дарвозага отиш сакраб—йиқилиб дарвозага тўп отишдан фарқ қилади. Биринчиси бекик вазиятдан ҳужум бошлашда қўлланилиб, иккинчиси олти метрлик чизиқдан ҳужум қилишда ишлатилади.
Дарвозага бундай хилма —хил усулда тўп отит мувозанат сақлаш муносабатида анчагина мураккабдир, чунки ўйинчи тўтгаи мувозанатини йўқотган ҳолда дарвозага отади. Бунинг устига, ўйинчи йиқилишининг йўн щиши ҳар хил — олдинга ва ён тарафларга бўлиши мумкин.
Юқорида қўлни буккан ҳолда ён тарафга эгилиб ва йикилиб тўп отиш бекик вазиятда ҳужум қилишга имкон беради.
Ён томонга эгилиб тўп отиш бир ёки икки оёққа таянган ҳолда бажарилади. Ҳимоячи қўллари билан ён томонидан қўйган тўсиқдан қутулиш учун ҳужумчи тўп отишни бажаришда гавдасини тўпсиз қўли томонга эгиб, тўпни боши устидан ва ҳимоячилар қўллари ёнидан дарвозага йўналтиради.
Ьн тарафга йиқилиб тўп отиш. Бу усулни ўйинчи тўп отиш вақтида ҳимоячидан узоқроқ кетиш имкониятини яратиш учун қўллайди. Бунга «ёлғон» тўп отишда қўлланилади ган финтлар ёрдам беради. Ҳ ужу мчи чалгитишдан еўнг олдинга бир қадам қўйиб, таянч оёқларини ҳимомчи оёғини дарвозага тўн отаётган томонга яқинроқ қўйиши керак. Шундан сўнг гавда оғирлиги олдинги милгап орққм ўтказилади. Гавда ён томони билан дарвоза тарафига бурилади, тўп билан бўлган қўл эса тўп отишнинг охирги ҳолатига кўтарилади. Ўйинчи таянч бўлмаган бўш оёғини олдинга кўтариб, бўш қўл гомон эгилади ва ҳимоячи белидан сирпанганга ўхшаб йиқилади. У горизонтал ҳолатга яқинлашганда, дарвоза томонга кўкрагини қаратиб, тўпни бошининг орқасидан дарвоза — нинг кўзланган жойига юборади, сўнг буи г қўлини ер га теккизиб Йиқилади (6 —раем).
Бундай тўп отиш усулини тўп отаётган қўл томондан ҳам бажариш мумкин, лекин бундай ҳолатда таянч оёқ иш бажараётган қўл тарафдаги оёк, бўлиши керак.
Юқорида қўлни букиб, сакраб, ён томонга эгилган ҳолда йиқилиб тўп отиш уеулидан асосан чизиқ бўйлаб ва бурчакдан ҳужум қиладиган ўйинчилар фойдаланадилар. Ўйинчи тўпни икки қўл билан эгаллаб, тез олти метрли чизиққа яқинлашади, таянч оёқ кафтларини шу чизиққа параллел к,ўйиб «зонага» сакрайди ва тўпни ҳавода тўи отадиган қўлга ўгказиб, дарвозага отади. Тўп ушлаган қўл томондаги оёқ билан депсинганда, йиқилиш шу тарафга бажарилади ва ўйинчи ерга депсинган оёқда, кейин қўлларга тушади; бошқа оёк. билан депсинганда эса олдин бўш қўлга ва кейин депсинишдан бўш оёққа тушади. Уйинчи елкалари орқали айланиб ўрнидан туради (7 — расм).
Қўлни ёзиб, ён томондан тўп отиш — бекик вазиятда кўп қўлланиладиган усуллардан биридир. Уни бел, сон, тизза баландлигида бажариш мумкин. Силташ юқоридан туп отишдагидай бажарилади. Чалиштирма ҳаракат қилгандан сўнг ўйинчи тўп отишнинг дастлабки ҳолатига келади: оёқлар кенг қўйилган, қўл тўп билан орқа томонга ўтказилган, гавда дарвозага ён томон билан бурилиб, тўп отадиган қўл томон эгилган бўлиши керак. Шундан кейин гавданинг оғирлиги олдинда гурган оёққа ўтказилади, кўкрак дарвоза томон бурилади, қўл тирса к бўғинида букилиб, майдонга параллел олдинга чўзилади. Кейинчалик қўл силкитиш ҳаракати туфайли тўғрилакади, унга елка ҳаракаги қўшилиб, туи дарвозага юборилади (8 —расм).
Ҳимоячидап тўнпи узоқроқ олиб кетищ учун, ўйинчипинг олдииги таянч оёгини, ҳимоячи оёгипинг сиртқи томонига қўйиши мақсадга мувофиқдир (одатда ўнг тарафга).
Гавданинг юқори қисмини буриш ёрдамида қўлни букмасдан тўғри тўп отишни бажариш мумкин. Тўп ушлаган қўл томонидаги оёқ билан депсиниш ҳимоя — чилардан тўпни янада узоқроқ олиб кетишга имкон беради. Кўнинча бундай 'гўп отишлар юқорига ва ён то — монга сакраган ҳолда бажарилади. Баландга сакраб, одатдагидай юқоридан тўп отмоқчидан ҳаракат қилган ҳужумчи охирида тўп отаётган қўли ҳаракатини ўзгартириб, тўпни юқоридан эмас, балки ҳимоячилар гавдаси ёки қўллари билан қўйган тўсиқлар ёнидан дарвозага юборади.
Дарвозадан қайтган тўпии қайта уриш. Дарвоза устунларига урилиб ёки дарвозабондан қайтган тўпни бир ёки икки қўллаб дарвозага отиш мумкин. Бу ҳаракат сакраб, кейин эса йиқилган ҳолда бажарилади.
Кейинги вақгларда дарвозабоннинг тўп отаётган ўйинчига пешвоз чиқиши амалда кўп қўлланилмоқда. Бундай ҳолатда, депсиниб, юқоридан баланд траекторияда тўп отишлар (дарвозабон устидан ошириб} маьлум бўлишича, жуда сермаҳсул ҳисобланади. Тўп отишнинг бажарилиши одатдаги усулда бошланиб, охирида эса тўпнинг траекторияси ўзгаргирилади.
Тўпни ерга уриб сапчитиб отиш — дарвозабонлар учуй энг мураккаб тўп отишдир. Айниқса, отгандан сўнг сапчиб айланиб, ўз траекториясини ўзгартирадиган тўпни олиш дарвозабонлар учун жуда катта қийинчилик туғдиради. Одатда, бу усул бурчакдан ҳужум қилиш пайтида қўлланилади. Тўпни отилиш жойига қараб ўнгга ёки чапга айлантириб отиш мумкин. Тўнни айлантиришга билак ва кафтнинг тезкор ҳаракатлари ва бармоқларнинг фаоллиги туфайли эришилади.
Чалғитишлар (финт). Бу усулни тўпсиз ва тўп билан бажариш мумкин. Тўпсиз чалғитишлардан кўпроқ уни қаршиликсиз қабул қилиш учун ҳимоячиларнинг яқинида турганда таъқибдан қутилиш мақсадида фойда —ланилади. Тўп билан чалғитишлар узатишни, отишни ёки ерга уриб юришни қаршиликсиз бажариш учун қўлланилади.

Чалғитишлар мураккаб ҳаракатлар ёрдамида бажа — рилади, ҳаммасидан кўпроқ бир —бирига боғлиқ бўлган босқич (фаза): анчагина секин чалғитиш харакати техник усулининг қулай иайтида қўлланилиши ва тез асосий у сули и амалга оширишга боғлиқдир.
Икки ва ундан ортиқ усуллардан ташкил топган чалғитишлар икки турга бўлинади: оддий ва мураккаб. Бир ҳаракатдан иккинчи ҳаракатга ўтишда қанча кам вақт сарфланса, рақибни алдаб ўтишга шунча имконият яратилади.
Тўпни узатишда усулларни ўзгартириб тўн йўнали — шини ва тўп узатишда гўхтаб қолиш пайтларида чалғитишлар қўлланилади. Энг кўи тарқалган чалғигиш — бу ТўТШИ отмоқчи бўлиб, сўнг тўпни узатишдир (бош орқасидан, орқа ва ён томондан).
Тўп отишда тўпни узагаётгандай ҳаракат қилиш ёки бир усулда туп отмоқчи бўлиб, иккинчи усулдан фойдаланиш, сакраб тўп отмоқчи бўлиб epi'a тушиб ҳимоячини алдаб ўтиш жуда фойдалидир.
Чалғитишларни, айниқса, ҳимоячини алдаб ўтишда қўллаш муҳимдир. Бу бир ва икки қадамли ҳаракат бўлиши мумкин. Чалғитиш сифатида қадам қўйиш, ҳамла қилиш ва тўп узатишлардан фойдаланилади.
Гўсиқ. Бу ҳужумчиларнинг ҳимоячилар паноҳидан қутулиши учун қўлланиладиган фойдали воситадир. Қўл тўпи ўйинида тўсиқлар якка ҳолда ва ўйинчилар гуруҳи томонидан қўйилиши мумкин.
Гуруҳ бўлкб тўсиқ қўйиш 9 метрли эркин тўп ташлаш чизиғидан тўп отишда қўлланилади, бу бир неча ҳужумчининг бир —бирига яқин туриб, тўп эгалламоқчи бўлган ҳужумчига пешвоз чиқаётган ҳимоячилар йўлини тўсишдан иборатдир.
ҲИМОЯ ЎЙИНИ ТЕХНИКАСИ
Уйинчиларнипг ҳимоя тохникасига тўнни олиб юриш, уриб қайтариш, тўсиқ қўйиш ва дарвозабон орқали тўпни ушлаб олишлар киради.
Дастлабки ҳолатда фри туриш ҳимоя ҳаракати тайёргарлигига итш иратпди Ўйинчи оёқллриии букиб, гавда оғирлигини оёқ кафтларининг олдинги қисмига баравар тақсимлаб, қўлларини букган ҳолда (бурчаги тахминан 90%) бир оз икки томоша ёйиб, қўл кафтларини олдинга қаратиб туриши керак. Ён томонга эркин юра олиш ва орқа билан кнура билиш ҳимоячи ҳаракати техникасининг энг муҳим усулларидир.
Тўпни олиб қўйиш. Бу муҳим усул ёрдамида жамоанинг қарши ҳужумга ўгиши таьминланади. Ҳимоя — даги ўйинчи тўп узатилган вақтда уни олиб қўйиш мақсадида ўзи тўсиб тур гаи хужумчининг олдидан ту ига қарши чиқиш учун жойидан кескин қўзғалиши лозим.
Тўпни уриб чиқариш. Бу ҳаракат тўп олиб юрган ҳужумчи билан курашда бажарилади. Ҳимоячи қулай пайт пойлаб ҳужумчига яқинлашади, тўпни уриб чиқаради ва уни эгаллашга ҳаракат қилади. Тўпни уриб чиқариш уни отиш учун қўлни орқага узатиб, силтши ҳаракатини бажаришда ҳам қўлланилади. Ҳимоячи бундай ҳолатда хужумчининг тўпни отмоқчи бўлган қўлини орқага узатишини кутади ва шу пайт қўл кафти билан тўпни туширади (9 —расм).
Тўпни тўсиш. Дарвозага йўналтирилган тўпга қаршилик кўрсатишда кўлла и ила ди га н асосий восита ҳисобланади. Юқоридан, ўрта ва пастдан келаётган тўпни бир ва икки қўл билан тўсиш мумкин. Тўсишни бажараётган ҳимоячи қанчалик ҳужумчига яқин бўлса, тўп йўналишини аниқлаш шунчалик осон бўлади. Шунинг учун ҳимоячи тўпни ушлашга тайёрланишда диққат билан хужумчини, шунингдек, тўнни кузатиши ва ўз вақтида тўп отаётган ўйинчини тўхтатиш учун чиқиши лозим. Ҳужумчи тўп отишидан олдин ҳимоячи бевосита қўлларини юқорига кўтариб, кафтла —рини олдинга қаратиб бир —бирига яқинлаштиради ва тўпни тўсишда қўл бармоқларини жароҳатдан саклаш учун мушакларини тарашлаштиради.
Срдап оакратиб отилган тўпни тўсиш сакраб амалга отирилади. Шунинг учун химоячи олдиндан оёқларини буккап ҳолатда тайёрланиб туриши керак.

Қўшилиш. Бу усул ўйинчиларни назораг қилишни йўқотиш хавфи туғилганда қўлланилади. Ҳимоячилар қўшилишиб жой алмаштирса, бу ҳолда улар кузатувчига ўйинчилари ўзгаради. Тўсик, қўйилган ҳужумчи орқага ҳ,аракат қилса, шу заҳоти унин]’ рақиби олдинга чиқиб, ҳужумчи кетган томоша ўтади. Одатда, бундай усул тўсиқ қўйишда ва ҳужумчиларнинг қарама — қарши ўрин алмаштиришида қўлланилади. Ҳужумчи ҳимоя ҳаракат — ларига қўшилганда уни таъқиб қилувчи ёки дарвозага яқин турган ҳимоячи жавобгар бўлмоғи керак. Ҳужумчининг ҳужум ҳаракатларини қийинлаштириш учун ҳимоя қилишга ўтган ўйинчи ҳужумчининг кириш йўлини ва фаол ҳаракатини тўхтатишга ҳаракат қилиши керак. Буни амалга ошириш учун ҳимоячи қарама — қарши ҳаракат қилиб, таъқибчидан озод бўлиши мақсадга мувофиқдир.
ДАРВОЗАБОН ЎЙИНИ ТЕХНИКАСИ ВА ТАКТИКАСИ
Дарвозабон жамоада энг қийин ва маъсул вазифани бажаради. Унинг ҳаракати фақат дарвозанинг хавфсиз — лигини эмас, балки ҳужумнинг натижасини ҳам белгилайди. Дарвозабон учун муҳими — аввало бўйи (180 — 190 см), тезлик реакцияси, мўлжаллай олиш, чаққонлик, куч, чидамлилик каби сифатлардир. Дарвозабоннинг дастлабки ўйин техникасига: туриш, силжиш, чалғи — тишлар, тўпни қўл, оёқ, гавда билан қайтариш ва тўпни узатишлар киради.
Дарвозабон техник усулларининг муваффақиятли бажарилиши кўн жиҳатдан унинг ҳаракатга қанчалик тайёр эканоиги билан белгиланади. Дарвозабоннинг дастлабки ҳолатни тўғри танлай билиши унинг ҳарака-па тайёр эканлиги омилларидандир.
Туриш. Дарвозабон ҳаракагдаги тўпнинг вазиягига боғлиқ равишда ҳар —хил ҳолатда туриши мумкин. Дар — возада туришнинг асосан икки тури мавжуд: дарвоза ўртасида ва дарвоза устунлари ёнида. Дарвоза ўртасида асосий ҳолатда туриб ҳаракат қилиш қулайдир: оёқлар елка кенглигида, сад букилган, гавда оғирлиги икки оёққа баравар бўлинган, гавданинг юқори қисми озгина олдинга эгилган, қўлларнинг кафтлари олдинга қаратилган ҳолда сал букйлиб, ён томонга узатилган, кафтлар баландлиги тахминан елка баландлигига тенг ёки ундан ҳам баландроқ бўлиши мумкин (10— расм).

Агар ҳужумчи тўп отишни бурчакдан бажараётган бўлса, унда дарвозабон дарвоза устуни ёнида туриб (оёқлар оралиғи 15 — 20 см), дарвозага яқин бўлган қўлини юқорига кўгариб тирсак бўғини салгина букилган бўлади, шунда дарвозанинг тоқори бурчагини ёпади; иккинчи қўли ён томонга узатилган, гавда огирлиги дарвозага яқин турган оёққа ўтказилган. Ана шундай ҳолатда дарвозабон бевосита тўпни қайтаради ёки тез —тез олдинга чиқади.
Силжиш. Дарвозабон жойини асосан ён томонга қадам қўйиб ўзгартиради. Бу унинг ўз йўналишини тез — тез алмаштириншга ва тўпни қайтариш учун тайёр бўлишига имконият яратади.
Дарвозабон тўпни олиб қўйишни, сапчиган тўнни эгаллаб, уни ўйинга киритишни, рақиблар томонидан тез ёриб ўтишни тағ линловчи тўпни эгаллашини, олдинга ва орқага тез ҳаракат к, и лишни, кескин старт олишни билинти шарт.

Дарвозабон ҳамла қилиш ҳаркатларидан ва оёқларни бир чизиқ бўйлаб ёзиб ўтириш (шпагат) ҳолатидан тез — тез фойдаланишга тўғри келади, шунинг учун у бу ҳаракатларни хар томонга бемалол бажаришни билиши жуда зарур. Унинг хар хил сакрашларни бажариши ўйинда алоҳида аҳамиятга эга. Дарвозабоннинг тўп отаётган ўйинчига пешвоз чиқиши ва сакраши — дарвоза қўриқлашнинг мураккаб усуллари қаторидан ўрин олган. Дарвозанинг нишонга олинган бурчагини камайтириш учун дарвозабон юқорига ёки узунликка сакраб дарвозага йўналтирилган тўпнинг йўлини тўсишга ҳаракат қилади. Одатда, дарвозабон сакраганда, тўпнинг йўналиш йўлипи кўпроқ камайтириш учун оёқ ва қўлларини ён томонга ёяди. Дарвозабон рақиблар билан тўи учун курашда кў — пинча алдаш ҳаракатларини ишлатади. Чалғитиш мақса — дида бир томонга эгилиб, кейин бошқа томонни тўсади, тез —тез ёлғоп чиқишларни қўллайди. Бундай ҳолатларда

ҳужумчи тўпни дарвозабон устидан ошириб ташлаиди, лекин бундай бўлишини олдиндан купан дарвозабон дарҳол орқага қайгиб, тўп йўлини тўсишга улгуради.

Тўпни илиш дарвозабон ўйин техникасининг энг муҳим элементларидан биридир. Кучли отилган тўнни илиш имкони йўқ бўлса ҳам, уни қайтаргандан сўнг эгаллаб олиш муҳимроқдир, чунки қарши ҳужумга ўтиш бошланиши керак. Шунинг учун дарвозабон тўпни илиб олсани маъқул. Лекин энг яхши йўли — тўпни икки қўллаб илиб олиш.

Тўпни ушлаш дарвозабон ҳаракатларидаги асосий ўринни эгаллайди. Муҳими, отилган тўпни «амортизация» қилиб ушлай билиш керак. Бунинг учун тўи урилганда, қўл кафг ва бармоқларини озгина орқага юбориш мақсадга мувофиқдир. Яқин масофадан сапчиб келган тўпни дарвозабон ушлаб олмоғи лозим.

Тўпни қайтаришда, ушлаб олишда дарвозабон бир ёки иккала қўлни ишлатиши, бараварига оёк. ва қўл билан ёки гавда билан ҳам тўпни қайтариши мумкин.

Юқоридан келаётган тўини дарвозабон бир ёки икки қўллаб ушлайди. Агар тўп қайси тарафдан келаётган бўлса, уида дарвозабон тўп киритиш бурчагини камайтириш учун шу тарафга ёки олдинга бир қадам ташлайди ёҳуд сакрайди ва тўпни ушлашни ўша томондаги қўл бармоқлари ёки кафти билан бажаради. Баъзан бу усул сакраб йиқилган ҳолда ҳам бажарилади, лекин бу мақсадга мувофиқ эмас, чунки бундай усулни бажаришга кўп вақт сарфланади, оқибатда, тўнни қайтаргандан сўнг дарвоза — бон ўзининг мўлжалини йўқотади. Бундай ҳаракатларни бажаришда мувозанат йўқотишга кам вақт сарфлаб, асосий ҳолатда туришни сақлаган маъқул (11 — раем).

Дарвозанинг пастки қисмига отилган туп оёк, билан қайтарилади. Тўп келаётган томон аниқланиб, дарвозабон шу томонга оёқ кафтларини тўғрилаб, майдонга яқин кенг қадамга ҳамла қилишга ингилади. Бунда сон ва болдир орасидаги бурчак 90°ни ташкил этади. Шу гарафга оёк, билан бирга зҳтиётдан ўша томондаги қўл ҳам чўзилади: бошқа қўл эса мувозанат сақлаш учун юқорига кўга — рилади, Ҳамла қилиш охирида оёқ тўлиқ тўғриланади ва дарвозабон тўғри чизиқ бўйлаб оёқларини ёзиб, «шпагат»
- ҳолатини олади ёки иккиичи оёқ тиззасига тушади, сўш тез асосий ҳолатда туришга қайтади (12 —раем).
Энг чекка позициядан дарвозанинг узоқ пастки бурчагига йўналтирилган тўпни дарвозабон шу тарафдаги қўл ва оёғини бараварига силтаб ёки ҳамла қилиб ушлайди.
Тўпни узатиш. Дарвозабон томонидан тез ва аник, узатилган тўп жамоанинг ҳужумга ўтиши учун муҳим шароит яратишнинг гаровидир. Шунинг учун дарвоза — боннинг баланд траектория билан ёки узок, масофаларга тўпни юқорида қўлни букиб узатишни қўллаши қоида туеига кириб қолган. Тўнни эгаллаганидан сўнг дарво — забон, уни узатиш учун қулай тарафни танлайди.
Дарвозабоннинг ҳаракати еамарали бўлиши учун энг тўгри позицияси — дарвоза ўртаси ҳисобланади. Дарвоза олдида унинг марказидан бир метргача масофа бўйлаб харакат қилувчи дарвозабон баланд «траектория»да келадиган тўпни эгаллашга доим тайёр бўлиши лозим. Тўн отилишини бошлашини аниқлагач, дарвозабон дарвоза майдонига туп киритиш имкониятини камайтириш учун олдипга чиқади. Отилаётган тўп 30°дан кичик бурчак остида бўлса, у ҳолда дарвозабон дарвоза устунлари ёнидан жой олади.
Дарвозабон хеч вақт тўпни назоратсиз қолдирмас — лиги ва ўз вақтида ҳужумчининг тўи отиш усулини бу ҳаракат бошланишидан олдинроқ аниқлаши жуда мух.им — дир.

Aгap унинг жамоаси ҳужум қилаётган бўлса, унда у 9 метрли чизиқ ёнида жойлашади, тасодифан жамоаси тўпдан ажраб қолиб, рақиблар тез ёриб ўтиш ҳужумини амалга оширсалар ўйинга қўшилишга тайёр бўлиб туради. Бундай ҳолда у тўпни эгаллаш учун майдонга чиқиши мумкин. Урин и ши муваффақиягсиз бўлса, унда орқага чекинади ва дарвозада туриб, тез ёриб ўгиб тўнни дарвозага отаёпан ҳужумчининг тўпини қайтаришга ҳаракат қилади.

Ўз- ўзини текшириш учун саволлар ва топшириқлар
12. Гандбол ўйини техникасининг таснифланиши ҳақида сўзлаб беринг.

13. Ҳимоя ўйини техникаси усулларини санаб беринг.

14. Ҳужум ўнини техникаси нима?

15. Дарвозабон ўйини техникаси тўғрисида нималарни биласиз?

16. Дарвозага тўп отиш турларига тавсиф беринг.

17. Алдаб ўтиш турларини айтиб беринг.

Тўпни илиш ва узатиш турлари.
